
ANNOTATSIYA
Ushbu magqolada muallif tomonidan sovet davrida O‘zbekistonda qishloq aholisining
jjtimoiy hayotida yuzaga kelgan muammolar Xorazm viloyati misolida yoritilgan. Shuningdek,
unda Xorazm viloyatida urushdan keyingi dastlabki yillarda aholining ijtimoiy-iqtisodiy hayotidagi
o‘zgarishlar, yutuq va kamchiliklar tahlil qilingan.
Kalit so‘zlar: O‘zbekiston SSR, Xorazm, xalq xo‘jaligi, ijtimoiy ta’minot, qishloq, kolxoz,
jamoat yordami kassalari, tibbiyot, xotin-qizlar, bolalar bog*chasi.

OBUIECTBEHHAS KU3Hb, IPOBJEMbI 1 KOH®JIUKTHI CEJTLCKOTO
HACEJEHUS Y3BEKCKOM CCP B 1950-1960 I'T.
(HA IPUMEPE XOPA3MCKOIi OBJACTH)

AHHOTALUSA

B nanHO# cTaTbe aBTOPOM OCBEILEHBI TPOOJIEMBI COLMAIBHOM JKU3HU CEICKOTO HACETIECHUs

B Y30ekucraHe B COBETCKOE BpeMsi Ha mnpumepe Xope3Mmckoi oOmactu. B Hem Takxke

AHAIN3UPYIOTCS M3MEHEHMsI, JOCTH)KEHHS M HENOCTaTKH COLMAJIbHO-DKOHOMMUYECKON JKU3HU
HACEJICHUS B MIEPBbIE ITOCIEBOCHHBIE TObI B XOPe3MCKOM 001acTH.

SOCIAL LIFE, PROBLEMS AND CONFLICTS OF THE RURAL POPULATION OF THE
UZBEK SSR IN THE 1950-1960S (ON THE EXAMPLE OF THE KHORESM REGION)

ABSTRACT
In this article, the problems caused by the author in the social life of the rural population in
Uzbekistan during the Soviet period are covered by the example of the Khorezm region. It also
analyzes the changes, achievements and shortcomings in the socio-economic life of the population
in the early post-war years in the Khorezm region.
Index Terms: Uzbek SSR, Khorezm, national economy, social security, village, collective
farm, public assistance funds, healthcare, women, kindergartens.

1. Dolzarbligi:

Ma’lumki, XX asrning 50-yillariga kelib O‘zbekiston SSRning Xorazm viloyatida qishloq
aholisining ijtimoiy-iqtisodiy turmush darajasi birmuncha og‘ir ahvolga tushib qolgan edi. Chunki,
hududda urush oqibatida yuzaga kelgan vaziyat tufayli mehnatga yaroqli aholi soni keskin kamayib
ketishi natijasida, urushdan keyin qishloq xo‘jaligini tiklash ishlari asosan ayollar, keksalar va
o‘smirlar zimmasiga tushdi. Bu davrda Xorazm viloyati qishloq xo‘jaligi moddiy texnik bazasining
juda zaif holatdaligi, ta’lim, sog‘ligni saqlash, aholining pensiya va nafaqalar bilan ta’minlanishi
qoniqarsiz ahvolda ekanligi, shuningdek, 1950 — 1960-yillarda qishloglarda rahbar va mutaxassis
kadrlar yetishmovchiligi kuzatilgan.

2. Metodlar va o‘rganilganlik darajasi:

1950 — 1960-yillarda Xorazm viloyati qishloq aholisining ijtimoiy hayoti, muammo va
ziddiyatlar alohida mavzu sifatida nihoyatda kam o‘rganilgan bo‘lib, Sovet davriga oid
“O‘zbekiston SSR tarixi” [1], mustaqillik yillarida yaratilgan asarlar va tadqiqotlarda, jumladan,
M.Matniyozovning “Xorazm tarixi” [2], Q.Rajabov mas’ul mubharrirligida chop etilgan
“O‘zbekiston SSR rahbariyatining ijtimoiy va siyosiy faoliyati (1945 — 1983-yillar)” [3] nomli
kitoblarda XX asrning 50 — 60-yillarida Xorazm viloyati qishloq aholisining ijtimoiy hayoti,
davrning mavjud muammo va ziddiyatlari qisman bayon qilingan. Shuningdek, o‘rganilayotgan
davrga oid gazeta, jurnal va arxiv materiallari tadqiqotning manbaviy asosi bo‘lib xizmat qildi.
1950 — 1960-yillarda O°zbekiston SSR, xususan Xorazm viloyatidagi qishloq aholisining ijtimoiy
hayoti, muammo va ziddiyatlarga oid mavjud manbalarni o‘rganish, jumladan ushbu maqolani
asoslash jarayonida sinxron usul, qiyosiy tarixiy usul, tarkibiy tahlil kabi usullardan [4]
foydalanildi.

3. Tadqiqot natijalari:

XX asrning 50 — 60-yillarida sovet hukumati aholining ijtimoiy hayotini yaxshilashga emas,
balki asosiy e’tiborni viloyat qishloq xojaligi moddiy texnik bazasini yaxshilashga qaratib, paxta
xomashyosini yetishtirishni urushdan oldingi darajaga ko‘tarishga harakat qilgan. Buning uchun
hukumatning bir qator normativ-huquqiy hujjatlari gabul gilingan. Jumladan, 1951 — 1955-yillarda
ya’ni beshinchi besh yillikda ham asosiy e’tibor paxta dalalarida paxta yetishtirishga qaratilgan. XX
asrning 50 — 60-yillari respublikada bo‘lgani singari Xorazm viloyati qishloglarida ham paxta yakka
hokimligining qaror topgan yillari bo‘lgan[5].

1950-yil yanvardan boshlab qishloglarda aholining tomorqa uchastkalari qgisqartirilib, 0.12-
0.15 ga keltirilgan. Qishloglarda hukumat boshqaruvi urushdan oldingi tartibini saqlab qolgan.

Hukumat kolxozchilarning bir joydan ikkichi joyga ko‘chib borish erkinligini cheklab qo‘ygan.
Kolxozchilar pasportga ega bo‘lish huqugidan mahrum edilar. Vaqtincha mehnatga layoqatsizlik
uchun haq to‘lash, mehnat ta’tili, pensiya ta’minoti ularga tadbiq etilmas edi. Qishloqlarda ijtimoiy
soha butunlay e’tiborsiz holda edi. Qishloq aholising bir qismi yarim xaroba binolarda,
yerto‘lalarda, chaylalarda yashar edilar. Maishiy va tibbiy xizmat ko‘rsatish juda past darajada
edi[6].

Ma’lumki, 1951-yildan boshlab respublika miqyosida kolxozlarni yiriklashtirish boshlab
yuborildi. Bunday vaziyatda aholining ijtimoiy ta’minoti, pensiya, nafaqa va sog‘ligni saqlash
sohalariga e’tibor qaratish zarur edi. Kolxozlarni yiriklashtirish davrida qishloqdagi vrachlik
punktlarini saglab qolish aholi salomatligi uchun muhim omil edi. “O‘sha davrda Xorazm viloyati
Xonga tuman sog‘ligni saqlash bo‘limi tasarrufidagi tuman kasalxonasi 50 koykadan iborat bo‘lib,
tug‘rugxonaga 8 o‘rin, ichki kasalliklarga 12 o‘rin, yuqumli kasalliklarga 10 o‘rin, bolalar bo‘limiga
10 o‘rin, boshqa kasalliklarga, 5 o‘rin ajratilgan edi. 1951-yil davomida kasalxonada 1453 bemor
davolandi. O‘sha yildan boshlab jarrohlik bo‘limiga katta e’tibor berila boshlangan. Bo‘lim 10
koykadan iborat bo‘lib, 2 ta palataga bo‘lingan. Shuningdek, operatsiya xonasi elektr energiyasi
bilan ta’minlangan edi[7]. Ammo tumandagi bu kasalxona tibbiy jihozlar bilan yetarlicha
ta’minlanmagan, aholi orasida og‘ir kasalliklarga chalingan bemorlarni viloyat markazlariga olib
borib davolatishga to‘g‘ri kelar edi.

Xorazm viloyatining ilg‘or kolxozlarida, kolxoz qishloglari va posyolkalarini obod qilinishi
yuzasidan ancha ishlar qilindi. Jumladan, Gurlan tumani, “Vazir” qishloq sovetidagi “Stalin” nomli,
“Kuybishev” qishloq sovetidagi “Andreev” nomli, Ko‘shko‘pir tumani “G‘ozovot” qishloq
sovetidagi “Stalin” nomli, Urganch tumanidagi “Kuybishev” nomli, Yangiariq tumanidagi
“Narimonov” nomli va boshqa qishloglarda yangi posyolkalar qurildi. Bu qishloq pasyolkalarida
qishloq aholisi uchun keng va yorug* turar joylar, mehmonxonalar, ambulatoriyalar, kasalxona va
boshqga jamoat binolari qad ko‘tardi. Shu bilan birgalikda qishloq sovetini elektrlashtirish ishlari
ham amalga oshirildi, lekin bu ishlar ko‘ngildagidek natija bermadi. 1951-yilda viloyat kolxozlarida
37 ta elektrostansiyalar qurulishi rejalashtirilgan bo‘lsa, bor yo‘g‘i 3 ta kolxozda elektrostansiyalar
qurilgan[8]. Qolgan 34 ta elektrostansiyalarning qurilmay qolishi ko‘pgina qishloglarga elektr
energiyasini yetib bormasligiga olib keldi.

1952-yil davomida Xorazm viloyat qishloglarida ijtimoiy ta’minot sohasida bir qator
kamchiliklar yuzaga keldi. Jumladan, Xiva, Urganch, Hazorasp va Xonga tuman ijtimoiy ta’minot
bo‘limlarida jiddiy kamchiliklar aniqlangan. Yuqorida nomlari qayd qilingan tumanlarda hokimiyat
organlaridagi ayrim shaxslar ijtimoiy ta’minotga doir shikoyat va arizalarni ko‘rib chiqish uyoqda
tursin, umuman inobatga olmagan va o°‘z vaqtida ro‘yxatdan o‘tkazmagan. Achinarlisi, ariza va
shikoyatlarni ko‘rish jarayonida ko‘plab qog‘ozbozlikka yo‘l qo‘yganlar[9]. Natijada ijtimoiy
ta’minotga muhtoj oilalarning ko‘pchiligi bu huqugidan mahrum bo‘lganlar.

Ittifoq Oliy Soveti qarori bilan 1953-yil 8-avgustda “Qishloq xo‘jalik solig‘i to‘g‘risida”
qonun qabul gilingan. Qonun qishloq xo‘jalik solig‘ini ancha kamaytirishni ko‘zda tutuvchi, 30 ta
moddadan iborat bo‘lib, 1953-yil I-iyuldan boshlab kolxozchilarning xo‘jaliklaridan kolxozchi
xonadoni shaxsiy foydalanayotgan tomorqa yerlarni 1 sotixiga, ularning o‘z shaxsiy xo‘jaliklaridan
olayotgan daromadining umumiy miqdoridan qatiy nazar, qishloq xo‘jalik solig‘i qattiq stavka bilan
olinadigan bo‘ldi. Ushbu qonunning 3-moddasida qishloq xo‘jalik hududlarida bir sotikdan
olinadigan soliq stavkasi ko‘rsatib o‘tilgan[10].

Ittifoq respublikalari Bir sotix yerdan olinadigan soliq
stavkasi (so‘m hisobida)

O‘zbekiston SSR:
Sug‘oriladigan yerlar 22
Sug‘orilmaydigan yerlar 8

Qonunning 5-moddasida esa kolxozchilarning, ishchilarning va xizmatchilarning shaxsiy
mulk huquqida sigirlar sotib olishlarini rag‘batlantirish maqgsadida, sigirlari bo‘lmagan xo‘jaliklarga

soliq imtiyozi sifatida, 1953-yilda 50% va 1954-yilda 30% miqdorida soliqlar kamaytirilishi va
1955-yildan shu xo°jalilklarga umumiy asosda soliq solinishi ko‘rsatilgan [11].

1956-yilga kelib qishloq aholisining ishlab mehnat qilgan har bir kuni uchun mehnat haqi
to‘lash, avans va oylik maoshlari bevosita naqd pul va natural shaklda berila boshladi. Bu esa
qishloglarda ish unumini oshirish va mehnat intizomini mustahkamlashi zarur edi. Eng achinarli
tomoni shundaki, avans va oylik maoshlari bevosita naqd pul va natural shaklda berilishi oqibatida
Xorazm viloyatining ba’zi bir tumanlarida avans va oylik maosh masalasida muammolar yuzaga
kelgan. Jumladan, Gurlan tumani kolxozchilariga har oyda avans berib borishga jiddiy e’tibor
berilmaganligi oqibatida, tumandagi “Stalin” nomli, “Molotov” nomli, “I-may” nomli kolxozlarda
1956-yilning o‘tgan 2 oy mobaynida pul va g‘alla ko‘rinishidagi avanslar kolxozchilarga yetib
bormagan. Olingan avans pul mablag‘lari kolxozchilarga tarqatilmasdan boshqa narsalarga ishlatib
yuborilgan. “Molotov” kolxozida 1956-yilning yanvar, fevral oylari uchun avans berish nari tursin
hatto kolxozchilarning 1955-yilda ishlagan vaqti uchun hisob-kitob ishlari amalga oshirilmagan
[12].

1956-yil 14-iyuldagi “SSSR fuqarolarini pensiya ta’minoti to‘g‘risida”gi 1480-1-sonli 61
moddadan iborat bo‘lgan qonun gabul qilingan. 1956-yilning o‘zidayoq tuman va shahar ijtimoiy
ta’minot bo‘limi pensiya ta’minoti masalasi bo‘yicha 1596 nafar fuqaro ariza va shikoyatlar bilan
murojaat qilgan bo‘lib, Xorazm viloyatining Qo‘shko‘pir, Shovot, Yangibozor, va Urganch
tumanlari ijtimoiy ta’minot bo‘limlari rahbarlari tomonidan aholining arizalari vaqtida ko‘rilmagan
va ehtiyojlari qondirilmagan, oz ishiga sustkashlik bilan yondoshganligi, qog‘ozbozlik qilganligi
uchun Xorazm viloyat ijtimoiy ta’minot bo‘limi kamchiliklarni to‘g‘irlash uchun bir gancha
qarorlar qabul gilgan. Ijtimoiy ta’minot bo‘limi tomonidan mazkur kamchiliklarni bartaraf qilish
magsadida qat’iy choralar ko‘rilgan. Hududiy boshqarmaning alohida xodimlariga nisbatan tegishli
intizomiy choralar ko‘rilgan. Buyruq bilan ishdan chetlashtirilgan va  ko‘pchiligi
ogohlantirilgan[13].

Pensionerlarning pensiya hujjatlarini tartibida tekshirish pensiya ta’minoti bo‘limi
tomonidan 1956-yil 1-yanvardan 1957-yil 1-yanvargacha amalga oshirilgan. Ijtimoiy ta’minot
bo‘limi tomonidan o‘tkazilgan tekshirish davomida Xonqa tuman va Mang‘it tuman filiallari va
aloga idoralari, “Kalinin” aloga agentligining nafaqachilar uylariga pensiya yetkazib berish
jarayonida noqonuniy ravishda 2-3 rubl ushlab qolganliklari aniqlangan[14].

O‘zbekiston SSR Ministrlar Sovetining 1959-yil 22-iyundagi 448-sonli “Kolxozchilar va
kolxozchilarni pensiya bilan taminlash to‘g‘risida”gi qarorni bajarish maqgsadida viloyatning 16 ta
kolxozida 2510 nafar kolxozchi va kolxozchi ayollar pensiya bilan ta’minlandilar. 16 ta jamoa
xo‘jaligida 16 ta o‘zaro yordam jamg‘armasi tashkil etildi va 1970 nafar kolxozchilar va kolxozchi
ayollar o‘zaro yordam jamg‘armasi a’zosiga aylandilar. Shu tariqa Urganch tuman ijtimoiy ta’minot
bo‘limining kontingenti qariyb 8000 nafarga yetdi[15].

1959-yilda ijtimoiy ta’minot bo‘limlarida O‘zbekiston Kompartiyasi Markaziy Komitetining
1958-yil 15-apreldagi “Davlat pensiyasi to‘g‘risida”gi qonun ijrosi yuzasidan qabul qilingan qaror
bo’yicha tekshirish o‘tkazilgan.

Tekshirish natijalariga ko‘ra 1956-yil 1-oktyabr holatiga pensionerlarning umumiy soni
9221 nafar bo‘lib, eski qonun bo‘yicha jami oylik pensiya miqdori 1003140 rublni tashkil etgan.
1959-yil 1-yanvar holatiga ko‘ra 11026 nafar pensionerlarning umumiy oylik pensiyasi 2603700
rublni tashkil qilgan[21]. Shuningdek, 1956-yil 1-oktyabr holatiga ko‘ra ijtimoiy himoya
nafaqaxo‘rlari soni 2224 nafar bo‘lgan bo‘lsa, 1957-yil 1-yanvar holatiga ko‘ra ular 2692 kishini,
1958-yil 1-yanvar holatiga ko‘ra 3486 kishini, 1959-yil holatiga ko‘ra 4168 nafarni tashkil gilgan.
Ijtimoiy himoya nafaqaxo‘rlari 300 rubl miqdorida o‘rtacha oylik nafaga olishgan. 1960-yil 1-
yanvar holatiga ko‘ra ijtimoiy himoya nafaqaxo‘rlari soni 4867 nafarni tashkil etgan, bu 1956-yil 1-
oktyabr holatiga nisbatan 2 barobar ko‘p degani, har bir ijtimoiy himoya nafaqaxo‘rining oylik
nafaqasi esa salkam 3 barobar oshgan [16].

1960-yil 1-yanvar holatiga ko‘ra 101 ta kolxozning 98 tasida o‘zaro yordam kassalari tashkil
qilingan. Gurlan va Hozarasp tumanlaridagi ishlar qisman yaxshi yo‘lga qo‘yilgan. Qolgan
tumanlarda o‘zaro yordam kassalari faoliyatini yaxshilash bo‘yicha hech qanday ishlar amalga

oshirilmagan. Viloyatdagi 89523 fugqarodan 58760 nafari, yoki 65,6 % o‘zaro yordam kassalariga
a’zo bo‘lgan. 1959-yilda 60 mingga yaqin o‘zaro yordam kassalariga kelib tushgan va a’zolik
badallaridan faqatgina 23 ming 783 rubl yig‘ilgan[16].

Bir gancha kolxozlarda o‘zaro yordam kassalarining moliyaviy ahvoli qoniqarsiz bo‘lgan,
jumladan: Urganch tumanidagi “Moskva” kolxozi, Xonqa tumani “Oxunboboyev’” nomidagi kolxoz
kassalari yopilgan. Urganch tumanidagi “Stalingrad” kolxozi kassasida atiga 3 rubl bo‘lgan. Yakka
tartibdagi kolxozlar o‘zaro yordam kassalari aslida faoliyat ko‘rsatmagan. Davlat ta’minoti
xodimlari tomonidan 1959-yil o‘tkazilgan uyma-uy surishtiruvlarga ko‘ra 19086 nafar ko‘p bolali
va yolg‘iz ayollar borligi aniqlandi.

Surishtiruvlar va hujjatlar tekshiruvida aniqlanishicha viloyat va tuman ijtimoiy himoya
ishchilari tomonidan xato va kamchiliklarga yo‘l qo‘yilgan. Jumladan: Xiva tuman ijtimoiy himoya
vakillari 87580 rubl miqdoridagi davlat mablag‘ini talon-taroj qilgan. Javobgar shaxslar ustidan
jinoiy ish qo‘zg‘atilib xalq sudiga topshirilgan[17].

1960-yil holatiga ko‘ra Xorazm viloyati sudi va Urganch shahar sudi bilan hamkorlikda
viloyatdagi 2762 nafar pensiya ishi tekshirilib, tekshiruv natijasiga ko‘ra 104 nafar fugaroga hech
qanday hujjatlarsiz nafaga tayinlangani aniqlangan. Birgina Xiva tuman ijtimoiy ta’minot
bo‘limining 1970 ta pensiya ishi tekshirilishi natijasida pensiya va nafaqa tayinlash jarayonida 39 ta
qonunbuzarlik holatlari bo‘lganligi aniqlangan[18].

1960-yil holati bo‘yicha Xorazm viloyati ijtimoiy ta’minot bo‘limi tomonidan o‘rganilish
ishlari natijasida viloyatdagi barcha qishloglarida ishchilar va nafaqaxo‘rlarga moddiy-maishiy
xizmat ko‘rastishga yetarlicha e’tibor berilmagan. Hech qaysi tuman aholini ishga joylashtirish va
nogironlarni ish bilan band qilish bo‘yicha aniq hisobot yuritilmagan va 1960-yil holati bo‘yicha
Xorazm viloyatida ishsizlar soni haqida aniq ma’lumot mavjud emas[19]. Bundan shuni ko‘rishimiz
mumbkinki, bu davrda statistik ma’lumotlar to‘liq shakllanmagan.

Xorazm viloyat qgishloglarida 1950 — 1960-yillar oralig‘ida aholisining ijtimoiy ta’minot
bilan ta’minlanishi, bu sohaning asosiy moliyaviy manbalari va bu borada qabul qilingan qonunlar,
me’yoriy hujjatlarning ko‘pligiga qaramasdan oddiy mehnatkash aholining moddiy ahvoli
yaxshilanmadi[20]. Amalga oshirilayotgan islohotlar balandparvoz, quruq va yolg‘on
raqamlardagina ifodalangan. Sovet davrida O‘zbekiston SSR aholisining ijtimoiy ta’minoti bilan
ta’minlanishi va bu sohada asosiy moliyaviy manbalariga oid qabul qilingan normativ-huquqiy
hujjatlarda hammani tengligi belgilab qo‘yilgan bo‘lsa-da, amaliy hayotda bu qonuniyat o‘z aksini
topmagan.

4. Xulosalar:

Xulosa qilib aytganda, o‘rganilayotgan davrda viloyatning ko‘pgina qishloglarida asosiy
e’tibor paxta yetishtirishga qaratilishi natijasida Xorazm viloyati qishloglarida aholining ijtimoiy va
moddiy ahvoli og‘irlashdi. XX asrning 50 — 60-yillarida sovet davlati tomonidan Xorazm viloyati
qishloq aholisining ijtimoiy ahvolini yaxshilash uchun bir qancha ijtimoiy chora-tadbirlar amalga
oshirilganligiga qaramasdan qishloglarning ijtimoiy hayotida turg‘unlik va qashshoqlik elementlari
saqlanib golavergan. Qabul qilingan qonun, qaror va farmoiyshlar ijtimoiy hayotga tadbiq qilinmay
qog‘ozda qolib ketgan.

